
Сандра Петрова, ученичка во четврта го-
дина во СОУ „Гошо Викентиев“ е жетварска уба-
вица за 2016 година. За нејзина прва придруж-
ничка е избрана Јована Михаилова, а  за втора – 
Тања Серафимова.

Така одлучи жири комисијата на 11-то из-
дание на „Изборот на жетварска убавица“ што 
се одржа во салата на Центарот за култура „Бели 
мугри“. Општината и спонзорите обезбедија на-
гради за победничките, но и за останатите учес-
нички.

Настанот што е посветен на оризовата 
жетварка, вообичаено е вовед во централните 
содржини на манифестацијата „Денови на кочан-
скиот ориз“, беше збогатен со настапот на хрват-
скиот бенд  „Теди лајон селекшн“.

Годинава во трката за најубава жетварка 
учествуваа 14 девојки на возраст од 15 – 20 го-
дини. 

Овогодишниот Избор на жетварска убави-
ца беше во режија на Сања Карова.

САНДРА ПЕТРОВА – ЖЕТВАРСКА 
УБАВИЦА ЗА 
2016 ГОДИНА

ДОНАЦИЈА ЗА АНГАЖИРАЊЕ МЛАДИ РОМИ 
ВО ОПШТИНСКИТЕ ИНСТИТУЦИИ

СТИПЕНДИИ ОД ОПШТИНА КОЧАНИ ЗА 30 
СТУДЕНТИ НА ДРЖАВНИТЕ ФАКУЛТЕТИ 

СРЕБРЕН МЕДАЛ ЗА ГИМНАСТИЧАРОТ 
ЈАНОШЕВИЌ

НОВО ПОВЕЌЕНАМЕНСКО ИГРАЛИШТЕ ВО 
НАСЕЛБАТА ТРАЈАНОВО ТРЛО

СО АКЦИЈАТА „ДЕН НА ДРВОТО“

На неколку пунктови во Кочанско, граѓани, ученици и вработени во држав-
ните институции засадуваа садници во рамките на акцијата „Ден на дрвото – за-
сади ја својата иднина“.

Во акцијата се вклучи и премиерот за спроведување на изборите, Емил 
Димитриев, кој заедно со градоначалникот Ратко Димитровски засади неколку 
дрвца во дворот на објектот „Ѕвездички“ на Детската градинка „Павлина Велја-
нова“.

- Од 2008 година, кога почна акцијата „Ден на дрвото“, досега се пошумени 
13 илјади хектари со 35 милиони садници, а годинава пошумуваме 503 хектари 
со 2,6 милиони садници, рече премиерот Димитриев.

Во акцијата „Ден на дрвото“ во Кочани се пошумија 17 000 ха со 34 000 сад-
ници од чемпрес, црн и бел бор и багрем.

Градоначалникот Ратко Димитровски истакна дека со оваа акција ќе се по-
каже грижата за зеленилото и во градот каде што е планирано засадување на 
садници на неколку локации: во Градскиот парк, паркот во Општа болница и сека-
де каде што има потреба од промена на оштетните дрвца.

Шумското стопанство „Осогово“ од Кочани како подружница на „Македон-
ски шуми“ засади 15 ха со чемпрес на локалитетот Аеродром на Пониква, а се по-
шумени и 2 ха во околината на Фабриката за вода. 

ВО КОЧАНСКО ЗАСАДЕНИ            
34 ИЛЈАДИ САДНИЦИ

БАРАЊЕ ПОДДРШКА

Едногласно, Советот на Општина Ко-
чани донесе заклучок со кој од Министер-
ството за земјоделство, шумарство и во-
достопанство побара да се преземат кон-
кретни мерки во врска со навремениот от-
куп и цената на оризовата култура на под-
рачјето на Општина Кочани. Со овој писмен 
документ членовите на Советот им дадоа 
поддршка на земјоделците кои произведу-
ваат ориз во нивното настојување да се нај-
де ефикасно решение за сегашната неза-
видна состојба.

Во дискусиите, советниците реаги-
раа  на откупната цена наведена во Ин-
формацијата од подрачната единица на 
Министерството за земјоделство, истакну-
вајќи дека не е соодветна со реалната на 
теренот.

Како начин за решавање на пробле-
мите со откупот и ниските цени беше пред-

СОВЕТОТ БАРА ПОДОБАР ПЛАСМАН И 
ЦЕНА НА КОЧАНСКИОТ ОРИЗ

РАСПРАВА ПО 
ДЕВЕТМЕСЕЧНИОТ ИЗВЕШТАЈ 
НА КЈП  ВОДОВОД“  

Советот на Општина Кочани 
на 54. седница го анализираше Из-
вештајот за работењето на КЈП „Во-
довод“ за деветте месеци од оваа го-
дина, како и за прикажаните финан-
сиски показатели во документот.

- Според резултатите што ги 
гледаме, можеме да забележиме дека 
РЕ „Геотерма“ неминовно ќе биде прва 
година со загуба.  Изминатите годи-
ни „Геотерма“ беше моторна или дви-
жечка сила на Комуналното јавно пре-
тпријатие и остваруваше енормно ви-
соки приходи од коишто беа покрива-
ни и останатите трошоци на претприја-
тието. Со покачувањето на цената на 
геотермалната вода се нанесе огро-
мна штета, не само на комуналното 
претпријатие, туку генерално штета и 
на сите можни корисници, ако сакате и 

инвеститори, па дури и физички лица 
кои би имале намера да користат дел 
од топлата вода. Објективно, точно е 
дека сега имаше корекција на дел од 
цената, но сепак цената на геотермал-
ната вода е превисока за да биде една 
предност што би ја користеле сите ос-
танати, рече Ѓорги Алексов, член на Со-
ветот на Општина Кочани.

Директорот на претпријатие-
то, Љупчо Папазов рече дека ги при-
фаќа забелешките како добронамер-
ни објаснувајќи дека немало пока-
чување на цената на геотермалната 
вода, туку дека се зголемил конце-
сискиот надоместок. Папазов објас-
ни дека имало и објективни причини 
за ниските приходи од пласманот на 
овој природен енергенс.

ложено да се намалат површините што ќе 
се сеат со ориз.

- Неопходно е намалување на овие 
површини. Лани имавме зголемување на 
површините под ориз, еве до каде нè доведе 
тоа. Неопходно е намалување на површини-
те под ориз, преминување кон други култури 
кои се поисплатливи за земјоделецот, поми-
нување на градинарство, малку е потешко за 
работа од оризот, меѓутоа таму е економска-
та оправданост, рече Љупчо Стојилков, член 
на Советот на Општина Кочани.

Сепак, со оглед што реалната моќ за 
влијание на Советот врз државните орга-
ни, и кај  неговите членови остана да лебди 
прашањето дали ова писмено барање неш-
то ќе промени или ќе остане залуден обид 
да се даде придонес во подобрувањето на 
состојбите со оризопроизводството во Ко-
чанско.

КОМУНАЛНО УРЕДУВАЊЕ

СО ПОДДРШКА ОД АФПЗРР

Со средства во висина од 3 милиони 
и 600 илјади денари од Буџетот на Општина 
Кочани, на вкупна површина од 1 300 м2 за-
врши изградбата на повеќенаменското иг-
ралиште во населбата Трајаново Трло.

- Игралиштето е составено од те-
рен за ракомет (22 х 44 м) со заштитен 
појас од 1 м, две игралишта за кошарка, 
односно четири места за баскет и игра-
лиште за одбојка. Терените се осветлени со 
два столба со рефлектори за ноќно спорту-
вање. Подлогата е асфалтна, во комбина-
ција со бехатон и префабрикувани ригол-
ки. Општина Кочани и КЈП „Водовод“ на-

Со поддршка на Агенцијата за фи-
нансиска поддршка на земјоделството и 
руралниот развој, во месноста Слатина се 

НОВО ПОВЕЌЕНАМЕНСКО ИГРАЛИШТЕ ВО НАСЕЛБАТА 
ТРАЈАНОВО ТРЛО

СЕ САНИРА ПОЛСКИОТ ПАТ ВО МЕСНОСТА СЛАТИНА

извршуваат земјани работи и ќе се там-
понира пат меѓу оризови ниви. Целта е да 
се подобри сообраќајната поврзаност на 

земјоделските површини во полскиот ре-
гион. 

- За оваа активност се наменети 1 
164 700 денари. Патот ќе биде широк 2,5 
м,  а долг 987 м. Работите ги изведува прет-
пријатието „Калина“ – соопшти Влатко Ди-
митров, помошник-раководител на Секто-
рот за уредување на градежното земјиште 
во Општина Кочани.

Бидејќи состојбата со коловозот во 
моментот е многу лоша, односно поради 
пропаѓањето и огромните дупки, отежна-
то е движењето на земјоделската механи-
зација,  па патиштата кои се помеѓу нивите 
се од голема потреба за земјоделците во 
Кочанско.

правија распоред на 40 школувани сад-
ници, по обемот на локацијата – соопшти 
Александар Гицов, раководител на Одде-

лението за  урбанизам и заштита на жи-
вотната средина во Општина Кочани.

Градежните зафати на овој проект 
ги изведе Градежното претпријатие „Бони 
интер градба“ од Штип.

Досега Општина Кочани прилагоди 
односно изгради повеќенаменски изгра-
лишта во  дворот на ОУ „Св. Кирил и Мето-
диј“,  потоа во населбите Валог, Усова Чеш-
ма, Оризари,  а со поддршка на  Агенција-
та за млади и спорт и во населбата Тике-
шински Лозја, во дворот на објектот „Сон-
чогледи“ на Детската градинка „Павлина 
Велјанова“.

ВО СОРАБОТКА СО РЕПУБЛИКА УНГАРИЈА

ОПШТИНА КОЧАНИ И МТСП

Владата на Република Унгарија до-
дели грант од околу 180 илјади денари за 
ангажирање лица во институциите на ко-
чанската локална самоуправа, како и во 
самата Општина. Едно од ангажираните 
лица е со завршено високо, додека оста-
натите се со средно образование.

Градоначалникот на Општина Коча-
ни, Ратко Димитровски потпиша два мемо-
рандума за соработка за проекти со Минис-
терството за труд и социјална политика.

– Меморандумот за проектот „Ин-
клузија на деца Роми во претшколските 
установи“ значи да се продолжи проектот 
којшто беше во претходните 11 години за 
заедничко финансирање на децата Роми 
во предучилишните установи. Останува да 
се финишираат и разговорите околу дого-
ворот и очекуваме дека во најкраток пе-

ДОНАЦИЈА ЗА АНГАЖИРАЊЕ МЛАДИ РОМИ ВО ОПШТИНСКИТЕ 
ИНСТИТУЦИИ 

СОРАБОТКА НА ДВА ПРОЕКТА

Адам Золтан Ковач, заменик-држа-
вен секретар во унгарското Министерство за 
надворешна трговија и надворешни работи 
изрази задоволство од соработката и рече 
дека неговата земја со задоволство се вклу-
чува во македонските развојни програми.

- Во Република Унгарија најбројно е 
малцинството од ромска етничка припад-
ност и оттаму како Министерство за над-
ворешни работи сме запознати со проб-
лемите со кои се соочуваат и сметаме дека 
на овој начин тие подобро ќе се вклучат 
во социјалниот и економскиот живот на 
општината, рече Золтан Ковач. 

риод ќе имаме потпишување и на догово-
рот за оваа учебна година, од септември 
2016 до јуни 2017 година – соопшти по со-
станокот градоначалникот Димитровски.

Проектот „Инклузија на деца Роми 
во јавни предучилишни установи (детски 
градинки)“, Министерството за труд и со-
цијална политика го реализира во сора-
ботка со Ромскиот едукативен фонд од Бу-
димпешта, 18 единици на локална самоу-
права, како и 17 ромски  невладини парт-
нери со цел да се исполнат дел од мерките 
и активностите кои произлегуваат од Де-
кадата и Стратегијата за Ромите во Репу-
блика Македонија. 

Димитровски го потпиша и мемо-
рандумот за проектот „Локална интегра-
ција на бегалци, внатрешно раселени 
лица и малцинства“ кој се имплементира 

од страна на EPTISA во соработка со МТСП. 
Со него е предвиденo зајакнување на ка-
пацитетите на државната аминистрација 
на национaлно и локално ниво за поус-
пешна поддршка на локалните процеси 
на интеграција и инклузија на Ромите, Ро-
мите бегалци и внатрешно раселени лица. 
За таа цел ќе се формираат локални коор-
динативни тела во рамки на општините, а 
во состав на повеќе институции на локал-
но ниво за подготовка на локални акциски 
планови за Роми во општините. 

Покрај Кочани, во овој проект се вк-
лучени и општините Берово, Битола, Ви-
ница, Гостивар, Делчево, Куманово, При-
леп, Шуто Оризари, Чаир, Тетово и Штип.

- И досега Општина Кочани доста 
вложуваше во оваа инклузија на ромска-
та популација. Се надевам, дека со такво 
темпо ќе продолжиме и понатаму и дека 
уште повеќе заеднички ќе придонесеме, 
можеби и со друга помош од други др-
жави, за оваа ромска популација што по-
добро да ја интегрираме во системот на 
Општината, рече Петар Апостолов, секре-
тар на Општина Кочани.

Лицата ангажирани со програмата 
за стипендирање ќе имаат работни обвр-
ски во општинските институции во период 
од 6 месеци.

Донацијата се доделува за потреби-
те на македонската програма за стипенди-
рање и инклузивност на Ромите во инсти-
туциите на системот кај нас.

ТРКАЛЕЗНА МАСА НА СОВЕТОТ НА ИПР

ВО ДЕТСКАТА ГРАДИНКА „ПАВЛИНА ВЕЛЈАНОВА“

На 13 октомври, Советот за развој 
на Источниот плански регион одржа тр-
калезна маса на тема „Регионалниот раз-
вој и заштитените подрачја“, на која беше 
истакната потребата градоначалниците на 
општините од Источниот регион да ја по-
могнат специфичната кампања за придо-
бивките од прогласување на заштитени 
подрачја.

- Целта на кампањата е подигање 
на свеста кај луѓето за потребата од заш-
титени подрачја во овој регион, а пред сè 

На 31 октомври во објектот „Сон-
чогледи“ на Детската градинка „Павли-
на  Велјанова“ беше презентиран проектот 
за обновливи извори на енергија, „Сонце, 
вода, ветер“ со кој се инсталираа сончеви 
колектори во три објекти на ЈОУДГ „Павли-
на Велјанова“: „Ѕвездички“, „Сончогледи“ и 
„Цветови“.

ПОДИГАЊЕ НА СВЕСТА ЗА ПОТРЕБАТА ОД ЗАШТИТЕНИ ПОДРАЧЈА 

ПРЕЗЕНТАЦИЈА НА ПРОЕКТОТ ЗА СОНЧЕВИ КОЛЕКТОРИ

е наменета за општата јавност затоа што 
луѓето не ја сфаќаат сериозно потребата од 
грижа за зачувување на природата, па од 
таму и слоганот на кампањата „Утре е де-
нес“ – рече Јане Стефанов, креатор на ко-
муникациската стратегија.

Во тек е завршната година од спро-
ведувањето на првата фаза од Програмата 
за зачувување на природата. Во текот на 
реализацијата на првата фаза беа спрове-
дени научни истажувања на биолошката и 
пределската разновидност во регионот и 

Проектот е  во вредност од 153 500 
денари, грант од Мировниот корпус Ма-
кедонија во соработка со волонтерка-
та Катлин Ридер, а во техничка изведба на 
фирмата „Еко солар“ од Штип.

На презентацијата присуствуваа ме-
наџерот за безбедност во Мировниот кор-
пус, Гоце Спасов, претседателот на Сове-
тот на Општина Кочани, Јордан Димитров 
и грант-координаторот на проектот – прет-
ставник од Мировниот корпус, Наташа Нау-
мовска која ги истакна бенефитите од реа-
лизирање на проектот.

- Она што е многу битно е да се истак-
нат придобивките што децата ќе ги добијат 
од овој проект. Прво е тоа што ќе учат за об-
новливите извори на енергија како да ги 
користат и како да не се оштетува природа-
та. Огромен бенефит за градинката ќе биде 

и тоа што ќе има секогаш топла вода што би 
значело подигнување на нивото на хигие-
ната, а со тоа  и намалување на болестите, 
рече Наташа Наумовска, претставничка на 
Мировниот корпус.

Според волонтерката од Мировниот 
корпус, Катлин Ридер, градинката  постави 
добар пример за децата како тие да бидат 
добри граѓани за околината.

беа добиени резултати и податоци коиш-
то недостасуваа за овој дел од државата. 

Според стручните лица, тоа е добра 
база со предлози за заштита на одредени 
природни вредности во регионот коишто би 
требало да се операционализираат и да бидат 
ставени во функција во наредната, втора фаза 
којашто треба да започне од јануари 2017 го-
дина и ќе биде со времетраење од 4 години.

- Целта на програмата е да помогне 
на државата посебно на Источниот план-
ски регион во остварување на користење-
то на природните ресурси на еден одржлив 
начин и со оваа специфична кампања тоа 
што сакаме да го постигнеме како програ-
ма е да покажеме дека заштитата на приро-
дата, на животната средина и зачувувањето 
и прогласувањето на заштитените подрачја 
ќе даде придобивки кај локалното населе-
ние, а никако стопирање на локалниот еко-
номски развој, рече Марјана Шушлевска, 
национален тим-лидер на програмата.

Проектот е подржан од Швајцарска-
та агенција за развој и соработка.

МОЖНОСТИ ЗА ПРОШИРУВАЊЕ НА СОРАБОТКАТА

Заменик-амбасадорот на Холан-
дија, Андри ван Менс ја посети Општина 
Кочани. На средбата со градоначалникот 
Ратко Димитровски разменија мислења за 
досегашните и  можностите за идните ин-
вестиции во Кочани.

ЗАМЕНИК-АМБАСАДОРОТ НА ХОЛАНДИЈА ВО ПОСЕТА НА КОЧАНИ
говаравме за четирите холандски ком-
пании коишто веќе се присутни во Коча-
ни и ги понудивме нашите капацитети во 
делот на геотермалните води, туризмот  
и другите ресурси што ги има општината 
на располагање. Очекувам оваа соработ-
ка да продолжи интензивно, онака како 
што течеше  последниве три-четири годи-
ни – изјави по средбата градоначалникот 
на Општина Кочани, Ратко Димитровски.

– Ние ги посетуваме холандски-
те компании што се во земјата. Самото тоа 
што има четири големи холандски компа-
нии како инвеститори во Кочани, кои вра-
ботуваат повеќе стотици работници е знак 
дека има потенцијал за соработка во по-
веќе сфери. Се радувам на можностите за 
понатамошна соработка, повторно да се 
видиме со градоначалникот и да се отворат 
нови можности за соработка на холандски 
и македонски компании – соопшти Андри 
ван Менс, заменик-амбасадор на Холан-
дија во Република Македонија.

ЗАВРШНА КОНФЕРЕНЦИЈА – ЗЕЛС И УН ЖЕНИ

Претседателката  на Комисијата за 
еднакви можности при Советот на Општи-
на Кочани, Лилјана Арсова и координатор-
ката и заменик-координарот за еднак-
ви можности во Општина Кочани, Љубин-
ка Ајтовска и Венцо Бојков учествуваа на 
завршницата на проектот „Зајакнување 
на капацитетите на општинските служ-
беници и локални претставници за родо-
во одговорно буџетирање“ кој го реализи-

ПРЕЗЕМАЊЕ ИСКУСТВА ЗА РОДОВО ОДГОВОРНО БУЏЕТИРАЊЕ 
НА ЛОКАЛНО НИВО раше ЗЕЛС со поддршка на ОН Жени (UN 

Women).
На завршната конференција беа 

претставени постигнатите резултати и на-
учените лекции, а беа споделени и добри 
општински практики од родово одговор-
ното буџетирање и родовата еднаквост.

На конференцијата беше истакнато 
дека законската поставеност  на родова-
та еднаквост е добра, но дека  е потребно 
да се зајакнуваат општинските капацитети   
за нејзина примена на локално ниво, да се 

Досега во Кочани работи компанија-
та „Антура“ – технолошки високософисти-
цирана лабораторија за производство на 
украсни цвеќиња – орхидеи, потоа тек-
стилната  фабрика „Вима Фешн“ којашто 
започна со работа во септември 2015 го-
дина,  а пред старт со работа е компанијата 
„Нидо глобал текстил“ чија дејност ќе биде 
шиење на заштитна облека, мебел-штоф и 
сл. Најновата холандска компанија во Ко-
чани е „Герлофс“, која кон крајот на година-
та ќе започне со услуги за климатизирање 
и вентилација на големи објекти и изра-
ботка на големи ладилници.

– Имавме конструктивен разго-
вор што можеме заеднички да стори-
ме за проширување на соработката. Раз-

обезбедат повеќе поквалитетни анализи 
од родовата еднаквост, а при креирањето 
на општинските буџети уште повеќе да се 
зголеми свеста за потребата од поголема 
застапеност на родовите потреби и  аспе-
кти на граѓаните.

Оваа година, при креирањето на 
Буџетот на Општина Кочани за 2017 го-
дина, со проектот Буџетски форуми, беше 
формирана и работна маса за еднак-
ви можности од која произлегоа повеќе 
предлог-проекти, а најважен е моментот 
што за буџетот се размислува и од родов 
аспект.

ПРЕЗЕНТАЦИЈА

- Проектот за третман на отпадните 
води во Кочани ќе придонесе за одржлив 
развој на Кочанскиот Регион, преку зашти-
та на природните ресурси. Ова ќе го про-
мовира економскиот развој на регионот 
како што е индустријата, земјоделството 
и туризмот – беше истакнато на презента-
цијата на проектот пред Советот на Општи-
на Кочани.

На презентацијата беше речено 
дека  проектот опфаќа проширување на 
канализацискиот систем во Кочани вклу-
чително и изградба на главен колектор, 
изградба на пречистителна станица за от-
падни води,  корпоративен развој на Ко-
муналното јавно претпријатие „Водовод“, 
подигнување на јавната свест и зајакну-
вање на секторот за отпадни води односно 
дијалог за политиките. Сегашната состојба 
во која отсуствува третманот на отпадна-
та вода со околу 15 испусти во животната 
средина има големо негативно влијание 
врз санитарните услови, животната среди-
на и земјоделството.

Со главниот колектор за отпадна 
вода, чија должина е 12 км и е од високо-
квалитетен водонепропустлив материјал, 
ќе се собира отпадната вода и ќе се тран-
спортира до пречистителната станица. 

Станицата е со концепт за намален 
оперативен и трошок за одржување, со 
влезна пумпна станица, примарно про-
чистување, биолошки третман (отстрану-
вање на јаглерод, азот и фосфор), стабили-
зација на милта од отпадната вода и нејзи-
но цедење.

Целиот проект чини околу 20 мили-
они швајцарски франци, од кои 92 процен-
ти се грант од Владата на Швајцарија, 7 % 
од Владата на Република Македонија,  1 % 
од Општина Кочани и од КЈП „Водовод“.

Проектот започна да се реализира 
во октомври 2015 година, ќе трае 38 ме-
сеци, а  периодот за изведба е од крајот на 
2016 до крајот на 2018 година. Овој проект 
е капитален за заштита на водите во це-
лиот регион и претставува инвестиција во 
идните генерации.

- Проектот за третман на отпадните 
води во Кочани ќе придонесе за одржлив 
развој на Кочанскиот Регион, преку зашти-

ПРОЕКТОТ ЗА ТРЕТМАН НА ОТПАДНИТЕ ВОДИ ВО КОЧАНИ – 
ПРЕД СОВЕТОТ НА ОПШТИНАТА

Дивна Симеонова, 
наставник: 

Како граѓанин заинтереси-
рана сум за буџетот кој го планира 
Општината, односно за обезбеду-
вањето, намената и начинот на тро-
шењето на општинските пари, а пре-
ку  Буџетскиот форум имам можност 
да се запознаам со целиот процес на 
буџетирање, планирање и реализа-
ција на предвидените средства. Од 
особено значење, пак, е тоа што мо-
жеме да дискутираме за најприори-
тетните буџетски програми, да ги 
актуaлизираме најважните проекти 
и да ги кажеме своите потреби како 
граѓани. Од сето тоа, се добива мно-
гу појасна слика кои се можностите 
и надлежностите на Општината, но 
и кои се правата и одговорностите 
на населението од локалната заед-
ница кога станува збор за општин-
скиот буџет.

Дејан Рашков,                   
раководител на Секторот за 
финансиски прашања: 

Низ буџетскиот форумски про-
цес граѓаните постепено навлегува-
ат во суштината на работата со фи-
нансиите на Општината, што и не е 
така лесно да се објасни и разбере. Се 
трудиме тоа да го направиме на што 
поедноставен и прифатлив начин за 
нив, објаснувајќи им го процесот и 
структурата на Буџетот по програми, 
категории, сметки и ставки. Едновре-
мено, ова е исклучително транспа-
рентен начин на кој не само што го 
презентираме Буџетот на Општината, 
туку даваме и отчет за финансиските 
работи. Иако, секоја година пред до-
несувањето и усвојувањето на Буџе-
тот, оранизираме јавна расправа за 
него, сепак интересот  кај граѓаните е 
слаб, за разлика од буџетскиот форум 
каде граѓаните навистина покажува-
ат мотивираност да расправаат и да 
дискутираат за проектирањето и тро-
шењето на општинските пари.

НА ФОРУМСКИ СЕСИИ

Во рамките на буџетскиот форумски 
процес што го спроведува Општина Коча-
ни  преку програмата „Форуми во заедни-
цата“, оваа година граѓаните директно се 
вклучија во процесот на донесување од-
луки на локално ниво, што го подобрува 
транспарентното и отчетно работење на 
општинската администрација и ја зголе-
мува довербата во локалната самоуправа.

Досега се одржаа четири форум-
ски сесии од Буџетскиот форум во Општи-
на Кочани, а на следната, петтата, учесни-
ците ќе ги издвојат приоритетните програ-
ми и проекти кои ќе бидат препорачани до 
Општината за финансирање во 2017 годи-
на. 

Право на глас ќе имаат лицата ко-
ишто учествувале на три форумски сесии, 
вклучувајќи ја и петтата.

На четвртата форумска сесија што 
се одржа на 29 ноември во ресторанот 
„Аква“ во Кочани, граѓаните дадоа вкуп-
но 50 предлози за расходите на четири 
програми и тоа, Програмата за изградба 
и реконструкција на улици и патишта во 
општина Кочани, Програмата за уреду-
вање на просторот во руралните подрачја 
во општина Кочани, Програмата за проти-

ГРАЃАНИТЕ НА КОЧАНИ – ВКЛУЧЕНИ ВО ПРОЦЕСОТ  НА КРЕИРАЊЕ НА ОПШТИНСКИОТ БУЏЕТ

впожарна заштита во општина Кочани и 
Програмата за остварување на социјална 
и детска заштита во општина Кочани.  

Работната група ја презентираше и 
листата со предлози на граѓаните за расхо-
дите на петте буџетски програми кои беа 
дискутирани на претходната форумска се-
сија. 

Влатко Димитров, 
помошник-раководител на 
Секторот за уредување и 
располагање со градежно 
земјиште: 

Програмите од областа на ко-
муналната дејност секогаш најмногу 
ги засегаат граѓаните, затоа што то-
кму проблемите од основната кому-
нална инфраструктура се најбројни и 
најприоритетни за нив. Ова особено 
важи за Кочани како подрачје со го-
лем број населени места, од кои не-
кои се од разбиен тип и не е лесно да 
се избалансираат потребите на сите 
жители. Има многу приоритетни про-
екти и за голем дел од нив е потре-
бен подолг период за реализација, 
почнувајќи од проектирање, преку 
обезбедување на финансиски сред-
ства, па сè до конечна изведба и за-
вршување. Затоа, буџетскиот форум, 
на кој се предлагаат и гласаат прио-
ритети во буџетските програми, е из-
вонредна можност да се дискутира 
за нив и да се издвојат најоправдани-
те и најреални проекти што Општина-
та ќе може да ги спроведе.

Марија Георгиева, член на 
работната маса ЛЕР, бизнис 
сектор, земјоделство и 
туризам, претставник од 
ЛАГ: 

Како претставник на граѓан-
скиот сектор, посебно ми е задовол-
ство што преку форумот ќе можат да 
се слушнат и потребите на граѓански-
те организации на кои навистина им 
е потребна поддршка од Општината 
за успешно спроведување на нивни-
те програмски активности. Истовре-
мено, се надевам дека дел од наши-
те предлози ќе се најдат во приорите-
тите за развој на Општината за 2017 
година.

Александра Димитровска, 
студент, член на работната 
маса комунални дејности и 
инфраструктура: 

Како граѓанин имам интерес 
да се информирам како се изготву-
ва и како се реализира општинскиот 
буџет, односно каде се трошат сред-
ствата со кои располага Општината, 
а кои се наменети за подобрување-
то на квалитетот на живот на жите-
лите. Како директни или индирект-
ни корисници на тие средства, сека-
ко дека имаме право и да одлучу-
ваме за приоритетните програми и 
проекти и да предлагаме нови изво-
ри на приходи, кои ќе бидат од корист 
на локалната заедница.

     

ГРАЃАНИТЕ НА КОЧАНИ – ВКЛУЧЕНИ ВО ПРОЦЕСОТ  НА КРЕИРАЊЕ НА ОПШТИНСКИОТ БУЏЕТ

На третата сесија, граѓаните дадоа 
вкупно 59 предлози за расходите на програ-
мите за уредување на градежно земјиште, 
за развој на културата во општина Кочани, 
за изградба на водоводна мрежа, Програ-
мата за изградба на фекална канализација 
во општина Кочани и за Програмата за раз-
вој на спортот во општина Кочани за 2017 
год. од кои 47 беа прифатени, 3 предлога 
беа прифатени делумно, а 9 предлози не беа 
прифатени од страна на општината.

ЗА СТУДИСКАТА 2016/2017 ГОДИНА

НЕДЕЛА НА ДЕТЕТО ВО БИБЛИОТЕКАТА „ИСКРА“

Триесет жители на Кочани, редовни 
студенти на јавните високообразовни ин-
ституции во Република Македонија ќе ко-
ристат стипендија на Општина Кочани за 
студиската 2016/17 година. 

Според претседателката на Комиси-
јата за доделување стипендии, Анна Кра-

Јавната општинска установа библи-
отека „Искра“ – Кочани се вклучи во одбе-
лежување на Неделата на детето со цел да 
се афирмираат детските права и да се раз-
говара за нив со децата од Детската гра-
динка „Павлина Велјанова“, од сите четири 
објекти од Кочани и од објектот во Оризари.

- Целта е да се зголеми свеста за 
правата на децата: правото за образова-
ние, за слободно изразување, за навреме-
на здравствена заштита, правото за вклу-
ченост во детската игра и во креативни ак-
тивности во културниот живот на заедни-
цата и секако, за заштита од секаков вид 
дискриминација и насилство – соопшти 
Магдалена Кочовска-Салтирова одговор-
на за реализација на Неделата на детето 
во „Искра“. 

Кочовска-Салтирова објасни дека 
по ова, Библиотеката ќе продолжи и со ак-
тивноста под наслов „Книгата патува во 

СТИПЕНДИИ ОД ОПШТИНА КОЧАНИ ЗА 30 СТУДЕНТИ НА ДРЖАВНИТЕ 
ФАКУЛТЕТИ 

 „ЈАС ГИ ЗНАМ СВОИТЕ ПРАВА!“
домот на секое дете“, со цел детето моти-
вирано да ја однесе книгата во својот дом, 
да ја покаже на родителите и заеднички да 
разговараат за неа, а потоа своите импре-
сии да ги стави на цртеж,  кој потоа ќе биде 

лева, годинава интересот бил голем, и 
во предвидениот рок биле поднесени 39 
пријави. Со Одлука на градоначалникот, а 
според Правилникот за доделување сти-
пендии, 30 студенти добија стипендии.

Според критериумите за добивање 
стипендија, успехот носеше најмногу 70 
бода, материјалниот статус до 20 бода, а 
пет бода имаа децата на самохрани ро- дители. Приоритет имаа и децата кои до 

полнолетството престојувале во домови 
за згрижување во Република Македонија. 
Студентите од градежен, архитектонски, 
геодетски и  технолошки факултет  имаа 
дополнителни пет поени, бидејќи нивните 
струки, со одлука на градоначалникот, беа 
утврдени за дефицитарни.

Стипендистите на Општина Кочани 
ќе добиваат по 2 500 денари, девет месе-
ци од тековната студиската година.

Првпат Општина Кочани додели 
стипендии во 2009/10 година, а со годи-
нашниве се доделени вкупно 200 стипен-
дии.

дел од изложба, отворена за граѓаните. 
- Веруваме дека родителите одвоју-

ваат време за заедничко читање книги со 
своите деца, но ова ќе биде уште една мо-
тивирачка активност, книгата да биде дел 
од секојдневието на децата – посочи Ко-
човска-Салтирова.

- Ова беше еден од најпосете-
ните саеми досега. Покрај учениците 
од основните учлилишта во Кочани, 
нè посетија и најмладите, децата од 
градинката, но и учениците и наста-
вниците од ОУ „Синиша Стоилов“ од 
Зрновци и од Соколарци и Чешиново. 
На саемот беа изложени 1 450 насло-
ви или 4 010 примероци, а се прода-
де една третина од нив – соопшти за 
јавноста Мара Анастасова од Библи-
отеката „Искра“.

ПО XI ПАТ  ВО БИБЛИОТЕКАТА „ИСКРА“

ОПШТИНСКИ НАТПРЕВАР

 Од 7 – 12 ноември Библиотеката 
„Искра“ – Кочани го организираше XI Саем 
на книгата. Во просториите на „Искра“се 
претставија 15 издавачки куќи од Репу-
блика Македонија, кои  продаваат книги 
по популарни цени.

На 14 октомври во Јавната општин-
ска установа библиотека „Искра“ во Ко-
чани се одржа 17.  Општински натпревар 
на млади библиотекари на кој учествуваа 
14 натпреварувачи од петте основни учи-
лишта од општината.

Најуспешна на овој натпревар беше 
Марија Донева, ученичка од осмо одде-
ление од ОУ „Св.Кирил и Методиј“, која ос-
вои максимални 100 поени. Второто место 
ѝ припадна на Сандра Наумова од деветто 
одделение од ОУ„Никола Карев“, а третото 
место го освои Ана Ефтимова, деветто од-
деление од ОУ „Св. Кирил и Методиј“.

-  Целта на натпреварот е добли-
жување на библиотеката до ученици-

НАЈПОПУЛАРНИТЕ ИЗДАНИЈА ПРЕТСТАВЕНИ НА САЕМОТ НА КНИГАТА

МАРИЈА ДОНЕВА – ПОБЕДНИК НА „МЛАДИ БИБЛИОТЕКАРИ“
те од основните училишта во општина-
та. Најуспешните ученици од петте ос-
новни училишта од Кочани учествуваа 
на општинскиот натпревар на кој пока-
жаа солидни резултати – изјави Румена 

Тодорова, директорка на кочанската Биб-
лиотека.

На најуспешните поединци и ментори 
им беа врачени дипломи и награди во книги 
што ги обезбеди Библиотеката „Искра“. 

Саемот на книгата го отвори претсе-
дателот на Советот на Општина Кочани, 
Јордан Димитров, кој го истакна значење-
то на книгата во ерата на новите техноло-
гии и компјутеризацијата. – Книгата во 
своето печатено издание останува највер-
ниот пријател на човекот, а интересот за 
Саемот на книгата во Кочани го потврдува 
тоа – истакна Димитров.

Настанот се организираше во рам-
ките на одбележувањето на Месецот на 
книгата, а во негови рамки беше одржана  
и промоцијата на творештвото на авторот 
Ниче Димовски.

ЈУБИЛЕЈНО ИЗДАНИЕ НА МАНИФЕСТАЦИЈАТА „ДЕНОВИ НА КОЧАНСКИОТ ОРИЗ“

Жетварки и жетвари во народна но-
сија, гости од земјава и од странство, чле-
нови на фолклорни друштва од Балка-
нот, придружувани од жетварската убави-
ца и нејзините придружнички учествуваа 
во една од најстарите и најмасовните кул-
турни манифестации во регионот – тради-
ционалната жетва на ориз на јубилејните, 
25. „Денови на кочанскиот ориз 2016“. 

На нива на Грдовски Пат, првата 
оризова ракатка ја зажнеа жетварската 
убавица  Сандра Петрова, а со благослови 
и песна жнееја членовите на Здружението 
на пензионерите – Кочани.

- Денешното формално зажнеју-
вање значи продолжување на започната-
та жетва на оризот, кој во Кочанско годи-

ПО 25. ПАТ - ТРАДИЦИОНАЛНА ОРИЗОВА ЖЕТВА  ВО КОЧАНСКО 

нава е засеан на површина од околу 4 500 
хектари. На земјоделците им посакувам 
богат род, приходи и заеднички да ги над-
минеме проблемите со пласманот на ори-
зот и неговата цена – рече градоначални-
кот на Кочани, Ратко Димитровски.

На традиционалната жетва при-
суствуваше и советникот во Министер-
ството за земјоделство, шумарство и во-
достопанство, Перица Јовановски, кој ис-
такна дека состојбата на пазарот со оризот 
е проблематична. 

- Се соочуваме со одредени вишоци 
коишто ја смалуваат цената на оризот, но 
поддршката од државата за оризопроиз-
водителите нема да изостане, како и досе-
га и по површина и по килограм откупен 

ориз. Ќе преземеме дополнителни мерки 
за подобар пласман на вишокот, за да дој-
де цената на задоволително ниво и да мо-
жат земјоделците да ги покријат трошо-
ците и да имаат приходи – соопшти Јова-
новски.

По жетвата, во дворот на Инсти-
тутот за ориз, на импровизирано гумно 
беше прикажан обичајот вршење. Зрната 
од ожнеаните оризови кластови, послани 
на земја ги одвојуваше коњ врзан за сто-
жер, газејќи врз нив.

Повеќе од илјада гости имаа мож-
ност да ги проследат изложените тради-
ционални ракотворби на  деветте кочан-
ски урбани заедници уредени во етнокат-
чиња во Паркот на Револуцијата и да вку-

ПО 25. ПАТ - ТРАДИЦИОНАЛНА ОРИЗОВА ЖЕТВА  ВО КОЧАНСКО На јубилејните „Денови на ко-
чанскиот ориз“ присуствуваа гости-
те од збратимениот град Крижевци 
– Хрватска, Сигетсентмиклош – Унга-
рија, Казанлак – Бугарија, Перејаслав 
Хмељницки – Украина, Крањ – Сло-
венија, потоа гостите од Пореч –  Хр-
ватска, Тарговиште – Романија, Коча-
не – Србија и Метковиќ – Хрватска.

Во саботата, на 15 октомври, на 
поставената сцена во Паркот на Рево-
луцијата, се одржа културно-забав-
на програма на која учествуваа учи-
лишта, клубови, институции и пое-
динци. На вечерниот фолклорен кон-
церт настапија: КУД „Руен“,  ФА „Љу-
пчо Сантов“, ФА „Кочани“, ФА „Мугри“ 
и Здружението на пензионери – Ко-
чани.

Паралелно со културно-забав-
ната програма, покрај кејот на Ко-
чанска Река, кај Центарот за култу-
ра „Бели мугри“ беа поставени про-
дажни штандови за производи од ко-
чански компании, а имаше отстапен 
простор и за угостителско-ресторан-
ски услуги.

Традиционално во „Деновите 
на кочанскиот ориз“ се одржа избо-
рот на ликовни и литературни твор-
би создадени од ученици од основни-
те кочански училишта. 

Комисијата  за  литературни  
творби  во состав: Вангелија  Цавкова, 
Љубинка  Донева и Аника Илијевска 
Ѓорѓиева, од  пристигнатите 22 твор-
би, награди три, на учениците: Дани-
ел Димитровски, VI одд. од ОУ „Мали-
на  Попиванова; Јована  Стефанова VII 
одд. од ОУ „Св. Кирил и Методиј“ и на 
Лиле Стаменкова IX одд. од ОУ „Крсте 
П. Мисирков“. 

Комисијата  за ликовни твор-
би  во состав Александар  Гицов, 
Танас  Дедов и Александра  Дими-
трова ги награди ликовните твор-
би на: Елена Кузманова од ОУ „Св. 
Кирил и Методиј“, Ангелина Дими-
трова од ОУ „Малина Попоивано-
ва“ и Снежана  Зашова од ОУ „Кр-
сте Мисирков“. 

сат од јадењата со ориз: тавче, зелници, 
сарма, како и специјалитетите  – лапа, су-
тлијаш и пилав.

Настанот беше збогатен и со настапот 
на етногрупата „Љубојна“ и Џамбо Агушев.

За најуспешен земјоделец годинава 
беше прогласен Ванчо Трајчев, оризопро-
изводител од Оризари. Наградата ја доде-

лува Општина Кочани и е во висина од 80 
илјади денари.

ЧЛЕНОВИТЕ НА СОВЕТОТ СО СВОИ СТАВОВИ И МИСЛЕЊА (3)

Влатко Трајанов
На мислење сум дека како опози-

циска група од Советот,  максимално се 
трудевме да бидеме добри претставници 
на интересите на граѓаните. Секогаш по-
аѓавме од интересот на градот и настапу-
вавме со позитивна критика. За разлика 
од претходните состави на советите во кои 
и јас сум бил член, можам слободно да ис-
такнам дека мнозинството во овој состав 
имаше повеќе слух и разбирање за некои 
наши предлози или можеби имаше пого-
лема храброст да го поддржи јавниот ин-
терес.

КАКО РАБОТЕШЕ СОВЕТОТ НА ОПШТИНА КОЧАНИ И ПО ШТО ЌЕ ОСТАНЕ 
ЗАПАМЕТЕН? Слаѓана Донева

Работата на Советот на Општина Коча-
ни во изминатиот период би ја оценила како 
плодна и успешна, во насока на исполнување 
на Програмата на Советот, а сè со цел подоб-
рување на условите за живот на граѓаните на 
нашата Општина. 

Во врска со прашањето по што ќе 
остане запаметен овој Совет, не би можел 
да издвојам нешто посебно. Овде би на-
бројал неколку заеднички заклучоци за 
поддршка на алармантната состојба во 
земјоделството во нашиот крај – за сред-
ства за нафта за расчистување на каналите 
и рекотеците, интервенции при доцнење-
то на сеидбата, при плаќањето на долго-
вите на водните заедници, за уништување 
на боровиот четник. Еве, во тој контект е 
последниот заклучок што го донесе Сове-
тот за помош од Министерството за земјо-
делство, шумарство и водостопанство при 
пласманот на оризот и подобрување на се-
гашната понижувачка цена по која се отку-
пува оризот.

Имено, во својот мандат актуелниот 
Совет донесе неколку храбри одлуки кои во 
јавноста беа оценети како погрешни, но со те-
кот на времето се покажа дека истите придо-
несоа за подобрување на целокупното живе-
ење во Општината. Тука ќе го споменам вове-
дувањето на платениот паркинг за кое и нај-
големите критичари признаваат дека е до-
бра одлука која придонесува за средување 
на сообраќајниот хаос во централното град-
ско подрачје. 

Најновата одлука за воведување на ед-
нонасочен сообраќај на главните сообраќај-
ници во градот е во истиот контекст. Задолжу-
вањето кај Светска банка можеби изгледаше 
непотребно, но за неговата оправданост мо-
жат да посведочат граѓаните кои со децении 
газеле кал, а сега имаат современи и квали-
тетни улици кои ќе се користат со генерации. 
Воведувањето на субвенциониран градски 
превоз исто така ја сметам за една од најпо-
зитивните одлуки на Советот, а не помалку 
начајно е и донесувањето на ГУП-от на град 
Кочани, како и донесувањето одлуки за изра-
ботка на урбанистички планови за руралните 
населби. Исто така, би ја посочила  одлуката за 

изградба на пречистителна станица за отпад-
ни води во сливот на Брегалница, како одлу-
ка која ќе има рефлексија на подобрување на 
комплетното живеење во Општината.

Она што во негативен контекст оди 
на сметка на Советот, би го посочила са-
мопромовирањето на одредени советници 
од советничката говорница, како и нивно-
то недоаѓање на комисиите на Советот, каде 
по мое мислење се разменуваат мислења и 
се разрешуваат недоразбирањата. 

Се надевам дека во следниот пери-
од, до крајот на нашиот мандат, ќе про-
должиме со истото темпо.

Дејан Стојанов
Би сакал да истакнам дека посебно 

сум задоволен од работата на Советот со 
чии одлуки се поддржа реализацијата на 
многу значајни проекти во нашата општи-
на. Од нив го издвојувам проектот за из-
градба на атмосферска канализација, за 
модернизација на уличното осветлување, а 
особено проектот за третман на отпадните 
води и за изградба на  пречистителна ста-
ница. Со овој проект ќе се реши едно значај-
но прашање за нашата непосредна живот-
на средина, бидејќи целиот отпад од градот 
се собираше кај Подлог и Мојанци. Значај-
но за овој полски дел од Кочани е и рено-
вирањето на училиштето во Подлог, со што 
се подигна на висок степен квалитетот на 
просториите каде што се изведува настава-
та за учениците од основното образование. 

ОПШТИНА КОЧАНИ 
Централа 274 - 001
Претседател на Советот на Општинатa 274 - 249 
Секретар на Општина Кочани 274 - 001 лок.103
Раководител на Сектор за финансиски прашања 274 -001 лок.107
Помошник-раководител на Сектор за планирање и развој 274- 001 лок.104
Помошник-раководител на Сектор за правни дејности 274 - 001 лок.106
Раководител на Одделение за јавни дејности 274 - 001 лок.116
Служба за буџет, финансии, сметководство и јавни набавки 274 -001 лок.105
Служба за даноци, такси и надоместоци 274 - 013 лок.120
Одделение за ГИС и ИКТ 274 - 013 лок.111

ЧЛЕНОВИ НА СОВЕТОТ НА ОПШТИНА КОЧАНИ
Јордан Димитров, претседател 072/275-614
Лазо Митев 072/275-618
Слаѓана Донева 072/275-609
Дарко Стојчевски 072/275-613
Весна Милошева 072/275-687
Димитар Арсов 072/275-612
Дејан Стојанов 076/397-225
Костадин Галачев 072/275-615
Марија Ананијева 070/249-451
Спиро Георгиев 072/275-691
Влатко Трајанов 072/275-624
Александра Андова 072/275-622
Аки Акиов 072/275-623
Лилјана Арсова 072/275-619
Љупчо Стојилков 072/275-617
Сашко Стефановски 072/275-620
Ѓорѓи Алексов 072/275-625
Соња Иванова 072/275-621
Анета Игнатова 072/275-616

КОМУНАЛНО ЈАВНО ПРЕТПРИЈАТИЕ ВОДОВОД

Централа 279-101; 279-123 
факс: 270-402 

Стопански двор 272-793
Фабрика за вода 279-128
Бунари - Грдовци 272-776
Геотерма - Кочани 279-110
Геотермални води - Подлог 294-644
Градска капела 272-793

ОПШТИНСКИ ИНСПЕКТОРИ

Комунален редар - Симеон Ајтовски 072/275-649
Комунален редар - Јордан Гицов 072/306-095
Инспектор за животна средина - Гоце Серафимов 072/275-629 
Градежен инспектор - Огњан Ѓорѓиев 072/275-626
Сообраќаен инспектор - Ѓорѓи Наков 072/306-079
Одговорен за улично осветлување - Драганчо Јорданов 072/306-071

ДРЖАВНИ ИНСПЕКТОРИ
Инспектор за управна постапка 071 321-987
Санитарен инспектор 075/341-176
Просветни инспектори 076/397-052, 070/695-578
Инспектори за земјоделство 033/272-124
Инспектор за шумарство и ловство 070/403-326
Трудов инспектор (Работни односи) 071/321-486

Трудов инспектор (Заштита при работа) 070/384-294
Инспектор за храна 076/445-050
Инспектор за ветеринарство 075/463-432

ИНСТИТУЦИИ

Електродистрибуција Кочани 274-142, 
дежурна служба 272-167

Фонд за ПИОМ 274-155

Фонд за здравствено осигурување 279 -130, 279 -132, 
факс 279- 138

Шумско стопанство “Осогово” 272-146
Агенција за вработување - Кочани 272-205
Основен суд Кочани 274-026; 271-014
Основно јавно обвинителство Кочани 274-021, 272-762
Јавно правобранителство 274-678
Центар за социјални работи 274-139
Центар за култура “Бели мугри” 272-181
ЈОУ Библиотека “Искра” 272-479
Министерство за земјоделство, шумарство и 
водостопанство 272-124
Министерство за правда 274-152
Канцеларија за туризам- Кочани 270 -012
Црква „Св. вмч. Ѓорѓи“ 272-807
ОУ “Св. Кирил и Методиј” 270-679; 272-711 
ОУ “Никола Карев” 274-216
ОУ “Малина Попиванова” 271-692
ОУ “Раде Кратовче” 274-037
ОУ „Крсте Мисирков” 294 - 579
ОМУ “Ристо Јуруков” 273-207
СОУ “Љупчо Сантов” 271-246; 271-598
СОУ “Гошо Викентиев” 294-247, 279-001
ЈОУДГ „Павлина Велјанова“ - Кочани
       Објект „Бамби“  - ул. „9 Мај“ бр.1 (кај Автобуската станица)                                           274-373
       Објект „Ѕвездички“  - ул. „Македонска“ бр. 2А (нас. Усова Чешма)                             272-209
       Објект  „Сончогледи“ - ул. „Скопска“ бр.38  (нас. Текишински Лозја)                         274-178
       Објект „Цветови“ - ул. „Гоце Делчев“  бр. 22 (кај Градскиот пазар)                             277-535
Автобуска станица 272 - 206
Железничка станица 274-075 
Полициска станица - Кочани 271-002
Брза помош 194
Противпожарна служба - Кочани 274-093
Шумска полиција 273-666
Општа болница 274-500
Здравствен дом - Кочани 272 - 516

ДЕЖУРНИ ТЕЛЕФОНИ
КЈП „Водовод“ – за зимско одржување на улици, тротоари и локални патишта:
Драги Јакимов 076/484-206
Зоран Стоилков  071/215-434
Дејанчо Арсов, командир на ТППЕ-Кочани 072/275-695

КЈП „Водовод“ – Стопански двор
033/272-793 
071/226-391

Мирче Паунов / РЕ Комунална хигиена  071/215-235

Општина Кочани
Горан Ивановски 072/275-693
Драган Јорданов 072/306-071
Јордан Гицов 072/306-095
Симеон Ајтовски 072/275-649

ВО СПОРТСКАТА САЛА ВО КОЧАНИ

НОВ МЕЃУНАРОДЕН  УСПЕХ ЗА КОЧАНСКАТА ГИМНАСТИКА НА МЕЃУНАРОДЕН ТУРНИР ВО 
ПРИШТИНА

На 6 ноември  во Спортската сала во 
Кочани се одржа 20. Меморијален турнир 
во борење „Андонов-Колев“ на кој учест-
вуваа 45 борачи од 7 клубови во државата: 
„Балканец“, „Бучим“, „Лирија“, „Тефејуз“, „Не-
готино“, „Прилеп“ и  „Спартак“.

Гимнастичарот Антонио Јаношевиќ, 
член на КГС „Кочани“ освои сребрен медал 
на 7. Меморијален турнир „Лаза Крстиќ и 
Марица Џелатовиќ“ што се одржа во Нови 
Сад, Република Србија.

Тој се натпреваруваше во повеќе-
бој и со постигнатиот резултат се стекна 
со право на настап во финалето, при што 
на коњ со рачки беше четврти, на разбој 
го освои петтото место, а на вратило беше 
седмопласиран.

Резултатот е уште позначаен ако се 
знае дека конкуренцијата беше голема со 
учество  на над 240 гимнастичари од Хр-
ватска, Словенија, Србија, Босна и Херце-

На меѓународниот турнир што се 
одржа на 4 декември во Приштина, во сил-
на конкуренција од 280 натпреварувачи, 
тројца џудисти од кочанскиот Џудо-клуб 
„Гладијатор 2016“ освоија златни медали.

Со злато се закитија Александар 
Алексов во категоријата плус 100 кило-
грами, Никола Стојменов во категоријата 
до 100 килограми и Христијан Стоименов 
во категоријата до 81 килограм. Задовол-
ството од постигнатиот резултат на меди-
умите им го соопшти Драган Шеќероски, 
тренер на Џудо-клубот „Гладијатор 2016“.

Следен турнир за кој што се подгот-
вуваат џудистите е учество на екипното 
првенство за сениори што ќе се одржи на 
18 декември во Прилеп.

20. МЕМОРИЈАЛЕН ТУРНИР ВО  БОРЕЊЕ „АНДОНОВ-КОЛЕВ“

СРЕБРЕН МЕДАЛ ЗА ГИМНАСТИЧАРОТ 
ЈАНОШЕВИЌ ЗЛАТО ЗА КОЧАНСКИТЕ 

ЏУДИСТИ

говина, Бугарија, Франција, Данска, Гер-
манија, Малта, Јордан, Романија, Унгарија 
и Јужна Африка.

Покрај Јаношевиќ, Македонија ја 
претставуваа и неговата клупска колеш-
ка Јана Николова и уште еден гимнасти-
чар од Битола, кои поради силната кон-
куренција не успеаја да остварат повисок 
пласман.

За најдобар борач на турнирот беше 
прогласен  Бекир Алили од екипата на „Ли-
рија“ – Скопје, кој во категоријата до 38 ки-
лограми заслужено го освои првото место, 
додека за најдобар техничар беше прогла-
сен Столе Ефтимов од „Спартак“ – Кочани 
кој во својата категорија стигна до сребре-
ниот медал. Златото му припадна на Бунја-
мин Нукши од скопскиот клуб „Тефејуз“.Турнирот го отвори Јордан Дими-

тров, претседател на БК „Спартак“ од Коча-
ни, а за  значењето на турнирот говореше 
Насе Насев.

Од домаќинот на турнирот, БК „Спар-
так“, учествуваа борачите Столе Ефтимов во 
категоријата 76 килограми и Петар Костов 
во категоријата до 85 килограми.

ИЗЛОЖБА НА ФОТОГРАФИИ СО МОТИВИ ОД КОЧАНИ
Со изложбата на фотографии со мотиви од Коча-

ни поставена во фоајето на Центарот за култура „Бели му-
гри“ од Кочани свечено се отвори јубилејното, 25. издание 
на Меѓународната стопанско-културна манифестација „Де-
нови на кочанскиот ориз“.

- Започнуваме со уметнички дела поврзани со гра-
дот на оризот, отсликани низ фотообјективот, дела што 
во себе вградуваат живот од едно време. Една фотогра-
фија – илјада зборови, илјада сеќавања, илјада отпечато-
ци од животот. Со овој настан којшто го реализираме за-
едно со Здружението Локална акциска група – Кочани и со 
Општина Кочани сакаме да оставиме белег од ова време, 
од нашево место, од нашево Кочани – рече на отворање-
то Кристина Атанасова Арсова, директорка на Центарот за 
култура „Бели мугри“.

Изложените фотографии се пристигнати по објавен 
конкурс со натпреварувачки карактер. На конкурсот зедоа 
учество осум автори: Спирко Георгиев, Еми Ли Стјуарт, Ана 
Атанасова, Александар Вржалски, Лилика Стрезоска, Горан 
Кочов, Иван Илиев и Кети Златанова.

Првата награда во вредност од 6 илјади денари 
ја доби Лилика Стрезоска, втората – 3 илјади денари – 
Ана Атанасова, а третата –  2 илјади – ја доби Еми Ли 
Стјуарт. 

Организаторот ги повика сите што ја сакаат фотогра-
фијата да го истражуваат Кочани со својот фотографски 
апарат, затоа што овековеченото на фотографијата носи 
цела историја во себе.

